
其七 

小人亦有好處，不可惡其人，並沒其是。君子亦有過差，不可好其人，並飾其非。

小人固當遠，然斷不可顯為仇敵；君子固當親，然亦不可曲為附和。 

 

其八 

待小人宜寬，防小人宜嚴。故曰：待君子易，待小人難，待有才之小人更難，待

有功之小人則益難。小人有功，可優之以賞，不可假之以權也。 

 

其九 

貴人之前莫言窮，彼將謂我求其薦矣。富人之前莫言貧，彼將謂我求其濟矣。蓋

窮也、貧也皆命也、非可告人而即得富貴者也，此為謹言之道。 

 

其十 

禮記學記：「良冶之子，必學為裘；良弓之子，必學為箕。」應氏注：「冶礦難精，

而裘軟易紉。弓勁難調，而箕曲易製。皆自易至難，自粗至於精，習之有漸，而

不可謂有志矣。」 

克紹箕裘。克，能也；紹，繼承；箕，畚箕；裘，皮衣。箕裘，比喻上一代的事

業。比喻：人能繼承先人的志氣、志業。 

